
Datganiad Mynediad Mwyngloddiau Aur Dolaucothi 2024 
 
 
Mwyngloddiau Aur Dolaucothi   
  
Pumsaint 
Llanwrda 
SA19 8US 
 
01558 685177 
 

Cyflwyniad 

Saif Mwyngloddiau Aur Dolaucothi yng nghanol 
Dyffryn Cothi lle'r oedd aur yn cael ei gloddio o'r 
bryniau dros 2000 o flynyddoedd yn ôl. Mae Iard y 
Mwynglawdd o fewn un o'n gweithfeydd mwyaf, 
pwll cloddio brig mawr.  
 
O’r maes parcio, ewch i fyny’r dramwyfa darmac 
80m ar oledd 1:7 sy’n cysylltu’r maes parcio ag 
Iard y Mwynglawdd. Ceir man gollwng ger adeilad 
y dderbynfa, ond dim mannau parcio.  Mae Iard y 
Mwynglawdd ar yr un lefel, gyda grisiau serth yn 
mynd tuag at y tirlun cloddio. 

 
Mae derbyniad ffonau symudol ar Iard y Mwynglawdd yn amrywio yn dibynnu ar y rhwydwaith, 
gyda'r derbyniad gorau wrth y ffrâm pen pwll neu ar lefelau uwch y safle. 

 
Mae croeso i gŵn cymorth fynd i bob rhan o'r safle, gan gynnwys ar y teithiau.  Rhowch wybod inni 
os ydych yn dod â chi cymorth gyda chi. 
 
Mae croeso i gŵn fynd i bob rhan o'r safle, ac ar y Daith Dywys Rufeinig yn unig. Gellir hefyd fynd â 
chŵn ar yr holl deithiau sain hunan-dywys, ac ar deithiau o amgylch yr ystâd. Darperir powlenni o 
ddŵr yn Iard y Mwynglawdd.  Mae yna fin baw ci wrth ymyl giât y fynedfa i'r maes parcio, ac ym 
maes parcio'r goedwig, a biniau gwastraff cyffredinol ar iard y mwynglawdd. 

 
Rhaid camu i lawr nifer o risiau a llethrau serth i gael mynediad i'r teithiau 'Rhufeinig' a 
'Mwyngloddio ar hyd yr oesoedd'  Mae esgidiau caeëdig cadarn yn hanfodol er diogelwch a chysur 
ymwelwyr.  Ceir nenfydau isel o dan y ddaear, ac mae'n hanfodol i bob ymwelydd wisgo het galed. 
Mae'r Daith Rufeinig yn para tua 1.25 awr a'r Daith Mwyngloddio ar Hyd yr Oesoedd yn para 1 awr.   
 
Gellir cyrraedd Taith Wastad y Mwynglawdd o lefel iard y mwynglawdd. Dylai ymwelwyr wisgo 
esgidiau caeëdig cadarn er diogelwch a chysur.  Mae angen gwisgo hetiau caled drwy gydol y daith. 
 
Nid oes unrhyw seddau ar unrhyw un o'n teithiau tywys. 
 
Mae cadair olwyn ar gael ond nid oes unrhyw sgwteri symudedd ar gael i'w llogi yn Nolaucothi. 

Cyrraedd a Chyfleusterau Parcio 

Ceir arwyddion o'r A482 i Fwyngloddiau Aur Dolaucothi (arwyddion brown), ac arwyddion hefyd o'r 
A40 yn Llanwrda.     

 
Ceir man gollwng i ymwelwyr anabl ger y Dderbynfa i Ymwelwyr, ynghyd â man troi. Ni chaniateir i 
ymwelwyr ddreifio i mewn i iard y mwynglawdd yn ystod oriau agor. 

 
Mae'r prif faes parcio yn cynnwys 3 man parcio i bobl anabl. Mae'r prif faes parcio, gan gynnwys yr 
ardal barcio i bobl anabl, wedi'i orchuddio â graean a cherrig mân. Mae maes parcio'r goedwig ar 
draws y lôn o'r prif faes parcio hefyd wedi'i orchuddio â graean a cherrig mân.  

 
Nid oes unrhyw gerbydau trosglwyddo ar gael yn Nolaucothi. 
 
Yn y man eistedd cysgodol ceir bwrdd picnic sy'n addas i gadeiriau olwyn. 

 
 
Toiledau                
Mae gennym doiledau hygyrch y tu ôl i'r Ganolfan Ymwelwyr, gyda chortyn larwm, canllawiau a lle i 
droi cadair olwyn.  

 
Mae drws y fynedfa yn 840mm o led, a'r drws i bobl anabl yn 990mm o led, gyda'r drws yn agor 
allan i'r coridor. Nid oes unrhyw gyfleusterau newid i oedolion ond gellir newid cewynnau babanod 
yn y toiledau hygyrch. 
 
Ceir lloriau teils yn yr holl doiledau a goleuadau wedi'u gosod ar y nenfwd sy'n dod ymlaen ohonynt 
eu hunain wrth synhwyro symudiad. Mae'r ffenestri hefyd yn ffynhonnell o olau naturiol. 

 
Mae drysau toiledau'r Dynion a'r Menywod yn 760mm o led.  Ceir peiriannau sychu dwylo yn yr holl 
doiledau.   

 
Nid oes unrhyw doiledau eraill ar gael i ymwelwyr ar y safle nac o dan y ddaear. 
 

 
Y Dderbynfa Ymwelwyr 

Er mwyn cyrraedd y dderbynfa i ymwelwyr rhaid mynd i 
fyny llethr fechan a throi i'r dde drwy ddrws di-bŵer 
850mm o led.   
 
Mae'r drws yn agor at allan ac yn cael ei gadw ar agor.  
 
Ar y llawr ceir teils a ryg morwellt.   
 
Mae'r ystafell wedi'i goleuo gan oleuadau LED.  Ceir golau naturiol o 4 ffenestr a thrwy'r drysau.   
 
Mae desg y dderbynfa wedi'i rhannu'n ddwy, a'r rhan isaf yn 74cm o uchder.  
 
Ceir dolenni sain ar y safle. Nid oes unrhyw aelod o staff wedi derbyn hyfforddiant ar Iaith 
Arwyddion Prydain.  Ceir lefelau digonol o olau i ddarllen gwefusau, ac mae gan y til sgrin 
arddangos. 

Mae lle i symud cadair olwyn o amgylch y dderbynfa.  Efallai y bydd drws i fynd allan i Iard y 
Mwynglawdd ar gau pan fo'r tywydd yn oerach, ond bydd staff wrth law i helpu. 
 

 
Canolfan Faes 

Rhaid mynd i fyny esgynfa gwrth-lithr i feranda goed er mwyn cyrraedd mynedfa'r Ganolfan 
Ymwelwyr.  Mae drws y fynedfa yn agor at allan.  Nid yw'r drws wedi'i gefnogi gan bŵer, ond bydd 
wedi'i gadw ar agor. 890mm yw lled y drws.   
 
Carped morwellt cryf sydd ar lawr y Ganolfan Faes. 
 
Mae'r Ganolfan Ymwelwyr yn olau ac awyrog ac wedi'i goleuo gan oleuadau LED, gyda golau 
ychwanegol yn dod i mewn drwy'r drysau a golau naturiol drwy'r 3 ffenestr.  
 
Mae'r drws allan i'r dramwyfa yn 865mm o hyd ac yn agor at allan.  
 

 
Iard y Mwynglawdd 

Allwedd/Key 

 
1 Canolfan Faes                                                   1  Field Centre  
2 Derbynfa ymwelwyr                                          2 Visitor reception 
3 Swyddfa                                                             3 Office  
4 Gweithdy'r Ceidwad                                         4 Ranger's Workshop 
5 Panio am aur                                                     5 Gold Panning 
6 Gweithdy                                                           6 Workshop 
7 Sied Wisgo                                                        7 Kitting Up Shed 
8 Sied Cywasgydd                                               8 Compressor Shed 
9 Sied Gêr Weindio                                              9 Winding Gear Shed 
10 Toiledau                                                          10 Toilets 

 
 
 
Mae'r drws allan o'r Dderbynfa Ymwelwyr yn agor ar Iard y Mwynglawdd.   
 
Graean yn bennaf yw wyneb Iard y Mwynglawdd, gydag ardal o laswellt o dan y Ffrâm Pen Pwll.  
Caiff llwybrau eu sgubo i sicrhau mynediad rhwydd i gadeiriau olwyn a chadeiriau gwthio, ond ceir 
rhai ardaloedd lle mae'r graean yn ddyfnach a all achosi anawsterau i ddefnyddwyr cadeiriau olwyn 
a sgwteri symudedd. 
 
Ceir nifer o 'draciau tram' (traciau rheilffordd) o amgylch Iard y Mwynglawdd gydag esgynfeydd 
concrit i'w croesi mewn mannau.   
 
Ceir esgynfa gwrth-lithr o Iard y Mwynglawdd i'r Sied Wisgo, drwy ddrws 900mm. Mae'r allanfa ar yr 
un lefel ag Iard y Mwynglawdd, drwy ddrws 845mm.   
 
Ceir drws mawr dros 2m o led i'r Gweithdy, a gris 50mm. Mae peiriannau wedi'u harddangos y tu ôl 
i ffens. 
 
Ceir gris mawr, dros 230mm yn y fynedfa i'r Sied Weindio, ac nid oes unrhyw fynediad i bobl anabl.  
Ceir ffenestr wylio ar flaen yr adeilad. 
 

1 

2 

4 

5 

6 7 

8 

9 

Mae'r fynedfa i Sied y Cywasgydd ar yr un lefel ag Iard y Mwynglawdd, ac mae drws y fynedfa dros 
2m o led.   
 
Bydd y drysau i adeiladau'r ymwelwyr ar Iard y Mwynglawdd bob amser ar agor yn ystod oriau agor. 
 
Mae holl adeiladau Iard y Mwynglawdd wedi'u hadeiladu o haenau o haearn rhychiog, a'u lloriau yn 
goncrit.  Ceir digon o le i gadair olwyn droi yn yr holl adeiladau. 
 
Mae'r adeiladau naill ai wedi'u goleuo â bwlb crog neu stribedi o oleuadau fflworolau.  Daw golau 
naturiol i mewn o'r drysau a'r ffenestri. 
 
Fel arfer bydd aelod o staff neu Wirfoddolwyr ar gael ar Iard y Mwynglawdd, ond mae'n bosibl na 
fydd unrhyw aelod o staff ar Iard y Mwynglawdd ar rai adegau o'r dydd.  Ceir staff yn y Dderbynfa 
Ymwelwyr drwy gydol y dydd, ac mae ganddynt gyswllt dros radio ag aelodau eraill o'r tîm. 
 
Mae tywysydd sain ar gael ar gyfer y daith Rufeinig 

 
Nid oes unrhyw gyfyngiadau ar sgwteri symudedd na chadeiriau olwyn heblaw cyfyngiadau'n 
gysylltiedig â mynediad. 
 
Ceir nifer o ardaloedd eistedd – meinciau pren ar yr ardaloedd glaswelltog wrth ymyl y Ffrâm Pen 
Pwll, ar y feranda yn y Ganolfan Faes ac yn yr ardal Panio 
am Aur, gyda byrddau picnic ar Iard y Mwynglawdd ac yn yr 
ardal eistedd dan do. 

 
Panio am Aur  
Mae'r cafnau Panio am Aur wedi'u gosod ar ardal o 
raean/deilbridd ar Iard y Mwynglawdd. Mae'r ardal hon y tu 
allan, ac nid oes unrhyw olau trydanol. Ceir nifer o feinciau o 
amgylch yr ardal banio, a nant fechan addurnol.  
Ceir 3 cafn o uchder amrywiol, sy'n hygyrch i blant bach ac i 
ddefnyddwyr cadair olwyn. Mae'r uchaf yn 940mm o uchder, 
yr un canolig yn 680mm a'r isaf yn 460mm o uchder. Ceir bwrdd sy'n rhoi cyfarwyddiadau 
ysgrifenedig a lluniau i ddangos sut i banio am aur. Mae staff/gwirfoddolwyr ar gael i ddangos sut i 
banio, ac i'ch helpu chi i wneud hynny. 
 
Arlwyo 
Nid oes caffi ar gael.  Mae ychydig o fyrbrydau, diodydd oer a hufen ia ar gael i'w prynu yn y 
dderbynfa, a gallwch weini te a choffi i chi eich hun yn y Ganolfan Faes.  

Gweithfeydd mwyngloddio tanddaearol 

Dim ond ar daith dywys y gellir mynd i weithfeydd tanddaearol y mwynglawdd. Rhaid i ymwelwyr 
archebu lle ar y teithiau drwy'r wefan cyn ymweld.  Bydd y tywyswyr yn esbonio'r llwybr a'r hyn sy'n 
digwydd ar daith danddaearol.  Mae'n rhaid i bob ymwelydd wisgo het galed.  Bydd pawb yn 
gwisgo'r offer ar gyfer y teithiau yn y Sied Wisgo. 

Taith gerdded tuag awr a chwarter o hyd, a thros bellter o tua 
1.6km, yw'r Daith Rufeinig. Mae'n cynnwys cerdded ar draws 
wyneb graean Iard y Mwynglawdd a chroesi'r llinellau tram, wedyn 
dringo 40+ o risiau a llwybr serth, drwy giât i gerddwyr.   
 
Mae'r daith yn croesi'r ffordd (lôn wledig dawel) ac yn ymlwybro i 
fyny trac ar ôl pasio drwy giât bren.  Bydd tywyswyr teithiau'n agor 
giatiau ac yn goruchwylio ymwelwyr sy'n croesi'r ffordd, ac yn rhoi 
rhybudd os yw cerbyd yn pasio.   
 
Mae llwybr y coetir yn ddigon llydan i gerdded un bob ochr yn 
gyffyrddus. Pridd a glaswellt yw'r wyneb, ac mae'n goleddu at i 
fyny.  Ceir nifer o baneli dehongli sy’n cynnwys testun a darluniau.    
 
Mae'r nenfwd yn isel wrth fynd drwy'r mwynglawdd, a’r llwybr yn 
ddigon llydan i gerdded un bob ochr. Creigwely a graean yw'r 
wyneb.  Ceir golau trydan i oleuo'r mwynglawdd ac mae'r tywyswyr 
yn cario lamp.  I ddod allan rhaid mynd i fyny grisiau metel.   
 
 
Mae'r daith yn parhau ar hyd llwybrau cefn gwlad a grisiau i 
dramwyfa darmac, gyda honno'n arwain at lôn wledig.  Ar ôl croesi'r lôn mae llwybr troed o 
bridd/laswellt yn arwain at drac siâl/cerrig. Ar y daith yn ôl i Iard y Mwynglawdd o'r trac rhaid mynd i 
lawr 84 o risiau.  Ceir canllaw ar ochr chwith y grisiau sy'n dod i ben cyn Iard y Mwynglawdd, gan 
adael 5 gris heb ganllaw. 
 
Ar ddiwedd y daith bydd pawb yn tynnu’r offer i ffwrdd yn y sied wisgo. 
 
 
 
 
 
 
 
 
 
 



Tudalen 7 o 7 

Taith gerdded tuag awr o hyd yw Mwyngloddio 
ar Hyd yr Oesoedd, ac mae'n cynnwys croesi 
wyneb graean Iard y Mwynglawdd a dringo 38 o 
risiau heb ganllaw i Heol y Porthmyn. Mae gan yr 
hen ffordd hon wyneb creigwely siâl a chwarts a 
gall fod yn llithrig pan fo'n wlyb. Bydd y tywyswyr 
yn tynnu sylw at unrhyw beryglon ar y daith. 
Gadewir Heol y Porthmyn drwy giât bren y bydd y 
tywysydd yn ei hagor, a pharhau ar lwybr graean. 
Mae'r llwybr yn arwain at agoriad mwynglawdd.  
 
Mae giât a chlo clap ar y geuffordd/twnnel.  Y 
tywyswyr sy'n dal yr allweddi a byddant yn 
esbonio wrth yr ymwelwyr fod y nenfydau'n isel a 
bod sianel ddraenio yn llifo drwy'r mwynglawdd.  
 
Nid oes goleuadau, bydd pob ymwelydd yn gwisgo lamp gyda batri er mwyn gallu gweld. Mae llawr 
y mwynglawdd yn cynnwys creigwely a cherrig mân ac yn goleddu'n raddol i fyny'r allt. Mae allanfa 
o'r mwynglawdd a ddefnyddir yn achlysurol yn cynnwys 39 o risiau, rhai wedi'u torri allan o graig ac 
eraill wedi'u gwneud o bren.  Mae'r llwybr hwn allan o'r mwynglawdd yn ddewisol a bydd tywysydd 
arall yn y mwynglawdd i hebrwng unrhyw un nad yw am ddringo'r grisiau.   
  
Mae'r llwybr yn ôl i Iard y Mwynglawdd yn cynnwys 86 o risiau.  Ceir canllaw ar ochr chwith y grisiau 
sy'n dod i ben cyn Iard y Mwynglawdd, gan adael 5 gris heb ganllaw.  

  
  

Taith tua 30 munud o hyd yw’r Daith Wastad, ac mae’n golygu gwneud 
ein ffordd o'r sied wisgo ar draws wyneb graean Iard y Mwynglawdd i 
fynedfa mwynglawdd Fictoraidd. Mae giât a chlo clap ar y twnnel. Y 
tywyswyr sy'n dal yr allweddi a byddant yn esbonio wrth yr ymwelwyr fod y 
nenfydau'n isel wrth fynd i mewn, a bod sianel ddraenio yn llifo drwy'r 
mwynglawdd. Nid oes goleuadau, bydd pob ymwelydd yn gwisgo lamp 
gyda batri er mwyn gallu gweld. Tarmac yw llawr y mwynglawdd ac mae'n 
codi ar oledd yn raddol. Ceir man troi bach tua diwedd y mwynglawdd gan 
fod ymwelwyr yn gadael y mwynglawdd yr un ffordd ag y daethant i mewn 
iddo.  
  
Ar ddiwedd pob taith bydd pawb yn tynnu eu hoffer yn y sied wisgo.  

 

 
 
 
 

Manylion cyswllt am ragor o wybodaeth 
Donna Taylor, Rheolwr Gweithrediadau Dolaucothi 
Ff: 01558 650809  
E: donna.taylor1@nationaltrust.org.uk 
Dyddiad Ionawr 2024 


